
 PRIJEDLOG 
               Na osnovu člana 10. Zakona  o porezu na promet nepokretnosti prava („Službene 
novine Tuzlanskog kantona“, broj: 5/21, 7/21, 5/23 i 5/25-prečišćeni tekst)  i člana 25. i 125.  
Statuta Grada Srebrenik („Službeni glasnik Grada Srebrenik“, broj: 1/24), Gradsko vijeće 
Grada Srebrenik na sjednici održanoj dana ________ 2026.godine  donosi: 
 
              
 

O D L U K U 
o izmjeni Odluke o  određivanju kriterija za imenovanje članova  Komisije za 

utvrđivanje prometne vrijednosti, nepokretnosti i  prava 
  
 

Član 1. 
 

          U Odluci o određivanju kriterija za imenovanje članova Komisije za utvrđivanje 
prometne vrijednosti, nepokretnosti i prava  („Službeni glasnik općine  Srebrenik“, broj: 1/04, 
4/09, 2/14, 10/15 i 3/18), član 5. mijenja se i glasi: 
 
„Mjesečna naknada predsjedniku i članovima Komisije za procjenu prometne vrijednosti 
nepokretnosti i prava iznosi: 

1. Predsjedniku Komisje .... 30%  prosječne neto plate isplaćene u Federaciji BiH i  
2. Članovima Komisije........25%  prosječne neto plate isplaćene u Federaciji BiH. 

 
Osnovica za obračun naknade za predsjednika i članovima Komisije za utvrđivanje prometne 
vrijednosti, nepokretnosti i prava bit će navedeni procenat iznosa prosječne neto plate 
isplaćene u Federaciji BiH za decembar mjesec prethodne godine za tekuću godinu, a prema  
objavljenom podatku Federalnog zavoda za statistiku“. 
            
 

Član 2. 
 
           Ova Odluka stupa na snagu osmog dana od dana n objavljivanja u „Službenom 
glasniku Grada Srebrenik“. 

O b r a z l o ž e nj e: 
 
 
PRAVNI OSNOV: 
 
Pravni osnov za donošenje ove Odluke sadržan je u odredbama Zakona o porezu na promet 
nepokretnosti prava („Službene novine Tuzlanskog kantona“, broj: 5/21, 7/21, 5/23 i 5/25-
prečišćeni tekst ), te odredbama Statuta Grada Srebrenika u kojoj je utvrđena nadležnost 
Gradskog vijeća da donosi odluke, druge propise i opća akta. 
 
 
Razlog za donošenje: 
 
              
Odlukom o određivanju kriterija za imenovanje članova Komisije za utvrđivanje prometne 
vrijednosti, nepokretnosti i prava („Službeni glasnik općine Srebrenik“, broj: 1/04, 4/09, 2/14, 
10/15 i 3/18) utvrđeni su su iznosi naknada predsjednika i članova Komisije za procjenu 
prometne vrijednosti, nepokretnosti i prava u iznosima od 300,00 KM za predsjednika i 
250,00 KM za članove Komisije. 
 
Ako uzmeno u obzir da je osnovna odluka donesena početkom 2018.godine, a da se u 
međuvremenu cijena troškova života višestruko povećala, mišljenje predlagača je, da je  
neophodno pristupiti izmjeni predmetne odluke, te visinu nakanade za rad u ovoj Komisiji 
uskladiti sa stvarnim troškovima života. 
 
Kako se radi o Komisiji koja svojim kvalitetnim pristupom i radom donosi značajne prihode u 
Budžet Grada Srebrenika, neophodno je obezbijediti i kvalitetan sastav predmetne Komisije 
koja će pored svoje stručnosti biti adekvatno nagrađena za svoj rad, a što bi u konačnici 
moglo obezbijediti i veće prihode od procjene prometa nepokretnosti i u prava na našem 
području. 

